
Þann 6. febrúar sl. var minnst að 100 ár
eru liðin frá stofnun Verkamannafélags
Akureyrar, en það félag er forveri
margra þeirra verkalýðsfélaga sem nú 

starfa á Eyjafjarðarsvæðinu. Stofnun
Verkamannafélags Akureyrar árið 1906
markar jafnframt upphaf samfellds
starfs verkalýðsfélaga á Akureyri og
annars staðar við Eyjafjörð. 

Listaverkið SAMSTAÐA eftir listamann-
inn Jóhann Ingimarsson (Nói) var afhjúpað
laugardaginn 4. febrúar og var því fundinn
staður við tjörnina við Strandgötu á Akur-
eyri. Minnisvarðinn er gjöf KEA til hins
vinnandi manns á aldarafmæli samfellds
starfs verkalýðsfélaga við Eyjafjörð.

Forseti Íslands, hr. Ólafur Ragnar
Grímsson, heiðraði verkalýðsfélögin með
nærveru sinni og afhjúpa verkið. 

Var þetta virðuleg athöfn sem hófst með
því að Lúðrasveit Akureyrar lék tvö lög,
ávörp fluttu Björn Snæbjörnsson, formaður 
Einingar-Iðju, Kristján Þór Júlíusson, 
bæjarstjóri Akureyrarkaupstaðar, Halldór
Jóhannsson, framkvæmdastjóri KEA, og
hr. Ólafur Ragnar Grímsson, forseti Íslands,
sem í lok ávarpsins afhjúpaði minnis-
varðann. 

100 ára afmæli

1. tbl. 3. árgangur ·  mars 2006

Ritnefnd: 
Ritstjóri Lára Ágústa Ólafsdóttir, 

Guðrún Freysteinsdóttir, 
Jón Hansen,

Ingibjörg Ásgeirsdóttir

Forsíða:
Borgarnes og nærsveitir 
séð ofan af Hafnarfjalli.
Ljósm. Skúli Rúnar Árnason

Ábyrgðarmaður:
Arna Jakobína Björnsdóttir

Símanúmer KJALAR:
525 8383

Prentvinnsla:
Ásprent-Stíll ehf.

Forseti Íslands, Hr. Ólafur Ragnar Grímsson, og Björn Snæbjörnsson, formaður Einingar-Iðju, afhjúpuðu minnisvarðann SAMSTÖÐU. Halldór 
Jóhannsson, framkvæmdastjóri KEA,  stendur hjá og fylgist með. - Mynd: Fremri - kynningarþjónusta

Nói við verk sitt SAMSTÖÐU, 
sem stendur á Oddeyrartanga.

- Mynd: Fremri - kynningarþjónusta

Fyrsti aðalfundur sameinaðs félags var
haldinn laugardaginn 16. apríl að
Skipagötu 14 á Akureyri. Á fundinum
urðu stjórnarskipti þar sem starfsstjórn
sem skipuð var til eins árs við samein-
inguna lét af störfum. Kosin var ný
stjórn til næstu þriggja ára og var fjölg-
að í stjórninni um tvo. Góð mæting var
á fundinn miðað við annríki fólks í síð-
ari hluta apríl mánaðar og ýmislegt sem
var um að vera um allt land. 

Einn stjórnarmaður, Anna Ólafsdóttir,
lét af félagsstörfum sínum en hún gegndi
stöðu varaformanns á starfsárinu en var
áður formaður í Starfsmannafélagi Borgar-
byggðar frá 1992 til 2004.  Anna lýsti
ánægju sinni með sameininguna og félags-
starfið. Þjónusta við félagsmenn sé nú mun
betri og starfið öflugra en var hjá gömlu fé-
lögunum. Í þakklætiskyni fyrir vel unnin
störf var Önnu færð bók að gjöf frá félaginu
með þeim orðum að mikil eftirsjá væri af
henni. 

Stjórn
Stjórnin kom síðan saman til fyrsta fundar
á Blönduósi 13. júní 2005 og skipti með sér
verkum. Formaður Arna Jakobína Björns-
dóttir FSA Akureyri kosinn á aðalfundi,
varaformaður Guðbjörg Antonsdóttir, Dval-
arheimilinu Dalbær Dalvík, gjaldkeri Hörð-
ur Þór Hjálmarsson, iðnaðarmaður Siglu-
fjarðarkaupstað, ritari, Sólrún Anna Rafns-

dóttir, læknaritari Borgarnesi, meðstjórn-
endur, Bára Garðarsdóttir, Heilbrigðis-
stofnunin á Hvammstanga, Jón S. Hansen
Framkvæmdamiðstöð Akureyrarbæjar,
Peter Jones Norðurorku hf.  Varamenn,
Halldóra Á. Heyden Gestsdóttir Heilbrigð-
isstofnunin á Blönduósi, Ingunn Jóhannes-
dóttir leikskólanum Varmalandi. 

Stjórnin hefur haldið sjö fundi á starfs-
árinu, þar sem farið hefur verið yfir málefni
félagsins. Stjórnin hóf vinnu við stefnumót-
un að framtíðarsýn félagsins í október sl.
Verkefnislok verða með vorinu og er ætlun-
in að kynna hana á fundi með trúnaðar-
mönnum í október nk. 

Formaður félagsins hefur haldið vinnu-
staðafundi um ýmis kjaratengd málefni og
önnur mál sem snúa að starfsemi félagsins. 

Kjaramál
Árið hefur verið einkennandi vegna kjara-
samningagerðar en undirbúningur vegna
þeirra hófst í október 2004. 

Starfsmenn ríkisins
Kjarasamningur vegna ríkisstarfsmanna
var undirritaður 18. mars 2005 í húsakynn-
um ríkissáttasemjara að Borgartúni 21.
Vinna að nýjum kjarasamningi tók frekar
fljótt af eftir að skriður komst á viðræður
eða um eina viku. Samið var á hefðbundn-

um nótum og á svipaðan hátt og systurfé-
lag okkar SFR hafði gert nokkuð fyrr í mán-
uðinum. Þá var samið um nýtt launakerfi
sem er svipað því og er hjá BHM. Kostnað-
armat samningsins er um 19,5% á samn-
ingstímanum.  Samningurinn gildir til 30.
apríl 2008. Í samninganefnd vegna þeirra
sátu Arna Jakobína Björnsdóttir, Gunnvör
Karlsdóttir, Halldóra Á. Hayden og Sigur-
björg Björnsdóttir, starfsmaður nefndar-
innar var Sverrir Haraldsson skrifstofu
KJALAR.  

Stofnanasamningar
Hafin er vinna við gerð stofnanasamninga
sem taka eiga gildi 1. maí 2006 og er þar
um að ræða mikla breytingu á uppbyggingu
launatöflu. Meginbreytingin fellst í því að
aðeins er eitt þrep þ.e. öll aldursþrep falla
burt og eru því allir í sama þrepi sama á
hvaða aldri þeir eru. Alls eru starfandi átta
samstarfsnefndir við ríkisstofnanir og í
þeim eiga sæti trúnaðarmenn og aðrir
kjörnir fulltrúar félagsins auk fulltrúa
stofnanna. 

Starfsmenn sveitarfélaga
Kjarasamningur starfsmanna sveitarfélaga
við Launanefnd sveitarfélaga, LN, var und-
irritaður í Reykjavík 29. maí 2005. LN hef-
ur umboð allra sveitarfélaga sem félags-
menn KJALAR starfa hjá.  Samningurinn
varð laus 1. apríl sl. og hófust viðræður við
LN í apríl en þó ekki að fullum þunga fyrr

Skýrsla stjórnar KJALAR 
2005 - 2006

Undirskrift kjarasamninga við Launanefnd sveitarfélaga 29. maí 2005.

en maí. Aftur var samið á svipuðum nótum
og aðrir höfðu gert hvað varðar kostnaðar-
mat, sem var um 22% á samningstímanum.
Það sem skilur þennan samning frá öðrum
er fyrst og fremst að samið er um að nota
nýtt starfsmatskerfi til að raða störfum í
launaflokka. Að notast við kerfið er mikið
verk og ekki er enn búið að meta öll störf
og þess vegna eru ekki allir komnir með
röðum samkvæmt því. En áfram er unnið
að starfsmati og er von okkar að það klárist
fyrir haustið. Á meðan ekki hefur verið
klárað að meta öll störf þá bíður áfrýjunar-
ferlið eða endurmatsbeiðnir frá þeim sem
komnir eru með niðurstöðu en eru ekki
sáttir við matið á sínu starfi. Hér þurfa fé-
lagar að gera greinarmun á því hvort starfs-
lýsingin passi við það starf sem þeir gegna
og ónægju með launin þrátt fyrir að lýsing-
in passi. 

Mörgum hefur fundist erfitt að greina á
milli launa annars vegar og starfsmatsins
hinsvegar. Samningurinn um laun er alltaf
samkomulag við viðsemjendur þ.e. að
tengja stig á starfi við launaflokk í launa-
töflu. Ræður þar oft um hversu mikinn
kostnað það hefur í för með sér að ná sem
hæstum launum. Samningurinn tók við af
þeim eldri þ.e. frá 1. apríl 2005 og gildir til
30. nóvember 2008. Samninganefndina
skipuðu Arna Jakobína Björnsdóttir, Guð-
rún Berta Guðsteinsdóttir, Brynhildur
Baldursdóttir, Kristín Sigurðardóttir, Helga
Frímannsdóttir og Gunnlaugur Þorgeirs-
son. Sverrir Haraldsson starfsmaður 
KJALAR starfaði með nefndinni. 

Viðbótar launakjör
Systurfélag okkar Starfsmannafélag
Reykjavíkurborgar gerði kjarasamning nú í
haust við Reykjavíkurborg en þar eru

lægstu laun hækkuð sérstaklega. Þegar
borin voru saman laun starfsmanna sveit-
arfélaga og Reykjavíkurborgar kom í ljós að
verulegur munur var á launakjörum sam-
bærilegra starfa s.s. starfsmanna á leikskól-
um og sundlaugavarða. Hjá Reykjavíkur-
borg er einnig notast við sama stafsmats-
kerfið og það sem við erum að nota og því
er allur samanburður mjög auðveldur.
Skrifstofa KJALAR gerði samanburð á milli
samninganna og sendi til sveitarstjórna til
að þrýsta á um breytingar á kjörum til fé-
lagsmanna. Félagið lagði á það áherslu við
sveitarfélögin að þó kjarasamningur væri í
gildi þá væri launamunur svo mikill að
erfitt yrði að búa við hann til ársins 2008
þegar okkar samningar renna úr. Einnig
átti félagið viðræður við Launanefnd sveit-

arfélaga þar sem þessum áhyggjum var
komið á framfæri og benti á leiðir til að
finna málinu lausn. Niðurstaða sveitar-fé-
laganna er síðan öllum ljós þar sem öll
sveitarfélög og sjálfseignarstofnanir hafa
nýtt sér heimild til hækkunar sem launa-
nefnd sendi út. Er niðurstaðan í þeim anda
sem félagið benti á sem leið en við höfum
ekki komið að beinni vinnu við ákvörðun
þessa. Þetta er því viðbótarhækkun til
handa starfsmönnum sveitarfélaga frá 2 -
10% hækkun.

Norðurorka hf. 
Félagið gerði sinn fyrsta samning við Norð-
urorku hf. og var samningurinn undirritað-
ur 26. ágúst 2005 og gildir frá 1. apríl til 30.
nóvember 2008. Þetta er tímamótasamn-
ingur þar sem Norðurorka er innan Sam-
taka atvinnulífsins og tekur samningurinn
mið af almenna vinnumarkaðnum fyrir nýja
starfsmenn. Í samningnum er sérstakur
viðauki sem innheldur öll eldri ákvæði
samningsins. Með því halda þeir sem voru
starfsmenn Akureyrarbæjar öllum áunnum
réttindum og halda áfram að ávinna sér
þau. Þetta gildir einungis fyrir þá stafs-
menn sem voru í starfi við undirritun
samningsins. Nægir þar að nefna veikinda-
rétt sem er allur annar en á almenna vinnu-
markaðnum, aðild að Lífeyrissjóði starfs-
manna Akureyrarbæjar, biðlaunarétt og
kafla um slysatryggingar. Samningurinn
var metinn til rúmlega 20% hækkunar á
samningstímanum.

Í samninganefnd voru Arna Jakobína
Björnsdóttir, Peter Jones, Sævar Herberts-
son, Svanhildur Svansdóttir og Páll Jó-
hannsson. Sverrir Haraldsson starfsmaður
KJALAR starfaði með nefndinni. 

Aðalfundur 16. apríl 2005.

Verkefnavinna trúnaðarmanna í Munaðarnesi í október 2005.



Orkuveita Reykjavíkur sf.
Félagið á eftir að gera kjarasamning við
Orkuveitu Reykjavíkur en samningar hafa
verið lausir síðan 1. apríl 2005. Haldnir hafa
verið 4 fundir þar sem staðan hefur verið
rædd og kortlögð. Samkomulag varð um að
bíða eftir að Starfsmannafélag Reykjavíkur-
borgar gerði fyrst samning við OR og við
yrðum í samvinnu með þeim. Þær viðræður
er farnar af stað en ganga mjög hægt. 

Dvalarheimilið Dalbær
Félagið gerði einnig sérstakan samning við
Dvalarheimilið Dalbæ á Dalvík. Kjarasamn-
ingurinn þar hefur tekið mið að samningum
LN og var það einnig gert núna. Því er hann
í öllum meginatriðum sá hinn sami og hjá
starfsmönnum sveitarfélaga. Í samninga-
nefnd voru Arna Jakobína Björnsdóttir,
Auður Kinberg og Guðrún Ingvadóttir.
Sverrir Haraldsson starfsmaður KJALAR
starfaði með nefndinni. 

Tónlistarkennarar
Kjarasamningur v/ tónlistarkennara rennur
út 30. september 2006. Undirbúningur
vegna þeirra mun hefjast með haustinu. 

Heimasíða og  fl. 
Heimasíða KJALAR var tekin í notkun 15.
maí 2004, á stofnfundi félagsins, og hefur
hún reynst mjög gagnleg til miðlunar upp-
lýsinga, samskipta og þjónustu við félags-
menn .

Það kerfi sem heimasíðan byggir á gefur
kost á því að sjá ýmsar upplýsingar um
notkun hennar. Þetta kemur að góðu gagni
við það að ákveða uppbyggingu og efnistök
síðunnar. Það skal þó skýrt tekið fram að
ekki er hægt að fá upplýsingar um einstaka
notendur og ekki er verið að fylgjast með
fólki þegar það notar síðuna.

Notkun á síðunni hefur verið nokkuð
mikil og á myndinni má sjá vikulegan fjölda
heimsókna.

Frá því í mars í fyrra og fram á haust
voru um 500-700 á viku en heldur dró úr
þeim síðasta haust og hafa þær verið 400-
600 á viku. Helsta skýringin á færri heim-
sóknum er líklega sú að fólk sækir minna af
upplýsingum á síðuna þegar lengra líður
frá kjarasamningum. Þegar þessar tölur um
heimsóknir eru skoðaðar verður reyndar að
taka með í reikninginn að lénið www.kjol-
ur.is tilheyrði áður Golfklúbbnum KILI og
virðist ennþá vera mikið um að golfáhuga-
menn víða um heiminn fari inn á síðuna.

Langalgengast er að fólk leiti sér upplýs-
inga um orlofsmálin enda hægt að fá
margskonar upplýsingar um orlofsmögu-
leika, lausar íbúðir o.fl. á síðunni. Næst á
eftir orlofsmálunum leitar fólk upplýsinga
um kjarasamninga og önnur réttindatengd
mál. Mikill metnaður hefur verið lagður í

það að hafa tæmandi upplýsingar um kjara-
samninga KJALAR inni á heimasíðunni.
Félagsmenn geta fundið þar greinargóðar
upplýsingar og nýtt sér þær t.d. við að yfir-
fara launaseðla sína.

Heimasíðan kemur að sjálfsögðu ekki í
stað þeirra mannlegu samskipta sem fé-
lagsstarfið og þjónusta félagsins felur í sér.
Hún er hins vegar góð viðbót við þá sam-
skiptamöguleika sem við höfum. Segja má
að heimasíðan sé eins og skrifstofa sem
hægt er að nálgast allan sólarhringinn, all-
staðar þar sem hægt er að komast í net-
samband. Félagsmenn KJALAR er hvattir
til þess að nýta sér heimasíðuna sem mest
og koma á framfæri ábendingum sem þeir
kynnu að hafa um hana. Slíkum ábending-
um má koma til skila á netfangið kjol-

ur@kjolur.is 

Skrifstofan
Skrifstofan er til húsa að Ráðhústorgi 3
annarri hæð á Akureyri. Formaður Arna
Jakobína er í 100% starfi og auk hennar
starfa þau Margrét Árnadóttir fulltrúi sem
hefur verið í 100 % allt þetta ár og Sverrir
Haraldsson  B.sc. í viðskipta- og sjávarút-
vegsfræðum. Hann starfar sem verkefna-
stjóri og var ráðinn frá 15. september 2004
en lætur af starfi í mars. Honum eru þökk-
uð góð störf og óskað velfarnaðar á nýjum
vettvangi. Sverrir mun þó ekki alveg yfir-
gefa okkur þar sem hann verður ráðinn til

vissra verkefna sem hann er að vinna að
með stjórn eins og t.d. stefnumótunarvinnu
félagsins. 

Starfsmenn skrifstofu hafa aðstoðað
fjölda félagsmanna við ýmis mál og túlkun
kjarasamninga s.s útreikning á launum,
túlkun á frítökurétti, veikindarétti, aðstoð-
að við umsóknir til lífeyrissjóðs, afgreitt
styrki frá Fræðslusjóði, afgreitt sumarhús
og aðra orlofsmöguleika. Skrifstofan er
opin frá kl. 10:00 til 16:00 en vinnutími
starfsmanna er sveigjanlegur frá 09:00 
til 17:00. 

Rekstur
Hagnaður félagsins samkvæmt rekstrar-
reikningi nam um 140 þúsund króna og
hrein eign þess í árslok 2005 nam sam-
kvæmt efnahagsreikningi um 16 milljónum
króna, þar af er hrein eign Áfallasjóðs um
2,1 milljónir króna. 

Hrein eign Vinnudeilusjóðs var í árslok
um 36,6 milljónir króna. 

Ýmis kostnaður féll til á árinu 2005
vegna kjarasamningagerðar sem að flest
öllu leyti fór fram í Reykjavík. 

Trúnaðarmenn / 
trúnaðarmannaráð 
Nú er farið að síga á seinna starfsár trúnað-
armanna og mun kosning fara fram í haust.
Í tengslum við kjarasamningagerðina nú í
sl. vor komu trúnaðarmenn að vinnu við
gerð þeirra, með kynningu samningsins til
félagsmanna og aðstoð við kosningu um þá.
Trúnaðarmenn komu saman í Munaðarnesi
27. og 28. október 2005. Þar var farið yfir
hlutverk og réttarstöðu trúnaðarmanna
sem Sigurður Á Friðþjófsson upplýsinga-
fulltrúi BSRB sá um. Túlkun og fram-
kvæmd kjarasamninga sem Erna Guð-
mundsdóttir lögfræðingur BSRB var með. Í
kjölfar fyrirlestra unnu trúnaðarmenn við
að leysa úr verkefnum sem formaður fé-
lagsins Arna Jakobína og Sverrir Haralds-
son starfsmaður sáu um. Einnig var lögð
könnun fyrir trúnaðarmennina þar sem
þeir voru spurðir útí álit sitt á félaginu,
sameiningunni, heimasíðunni, orlofsmögu-
leikum og hvort hafa ætti fasta fræðsludaga
í gegnum fjarfundabúnað. Helstu niður-
stöður úr könnuninni voru eftirfarandi:

Heimsóknir á heimasíðu KJALAR frá mars 2005 til febrúar 2006.

Gísli Ólafsson les nýútgefna
kjarasamningana.



1. Sameiningin þótti hafa tekist vel, félagið
væri virkt afl og ætti að mörgu leyti auð-
veldara með að þjónusta félagsmenn en
eldri félögin.

2. Ýmsar hugmyndir komu fram um heim-
síðuna, t.d. að hafa fréttir erlendis frá og
auglýsa síðuna meira en verið hefur.
Sumum fannst hún mega hafa léttara 
yfirbragð.

3. Almenn ánægja var með námskeiðið og
fólki þótti gott að vera í Munaðarnesi en
fram kom að sum húsin þörfnuðust end-
urbóta enda komin til ára sinna.

4. Áhugi var fyrir því að boðið yrði upp á
fleiri orlofsmöguleika erlendis. Einnig
var talað um að auka möguleika á Vest-
fjörðum og SA-landi.

5. Fólk tók ekki afgerandi afstöðu til
fræðslu í gegnum fjarfundi, hugmyndin
þótti góð en sumir settu spurningar-
merki við ágæti fjarfunda þar sem bilan-
ir og önnur vandræði væru algeng.
Regluleg fræðsla væri þó vel þegin.

6. Annað sem kom fram var að ánægja var
með þjónustu félagsins og starfsemina,
hvatt var til þess að haldið yrði áfram á
sömu braut. Talað var um að efla þyrfti
afsláttarkort félagsins og breiða það út á
félagssvæðinu.
Mikil jákvæðni og samheldni kom fram á

námskeiðinu meðal trúnaðarmanna og
þótti takast mjög vel. 

Ritnefnd
Ný ritnefnd tók til starfa þau, Lára Ágústa
Ólafsdóttir sem jafnframt er ritstjóri, Arna
Jakobína Björnsdóttir, Ingibjörg Ásgeirs-
dóttir, Jón Hansen og Guðrún Freysteins-
dóttir. Fréttablað félagsins, KJÖLFESTA
var gefið út tvisvar á sl. ári. Stefnt er að út-
gáfu þriggja tölublaða á ári, með orlofs-

blaði, sem sýnir orlofsmöguleika ársins.
Ritnefnd sá einnig um útgáfu á vinnutíma-
bók sem send var til allra félagsmanna en
auk þess að vera vinnutímaskráningabók er
þar að finna margar góðar upplýsingar um
réttindi og starf félagsins. 

Félagsskírteini sem er auk þess afslátt-
arkort var gefið út á vormánuðum 2005 og
gildir til mars 2007. Kortin veita afslætti á
vörum og þjónustu sem tilgreind eru í 
kortinu. 

Áfallasjóður KJALAR 
Stjórn Áfallssjóðs skipa Arna Jakobína
Björnsdóttir formaður, Peter Jones og
Bára Garðarsdóttir til vara. Í þennan sjóð
sækja félagsmenn sér styrk þegar ófyrir-
séðir erfiðleikar koma upp. Þetta er ekki
réttindasjóður þar sem félagmenn ávinna
sér réttindi. Sjóðsstjórn metur í hverju til-
viki fyrir sig út frá félagslegum og fjárhags-
legum aðstæðum hvort og hvað mikið hægt
er að styrkja. Á árinu 2005 voru tvær út-
hlutanir úr sjóðnum alls 350.000 kr. Fyrir
jólin 2005 voru styrkir til mæðrastyrks-
nefndar á Akureyri og Rauða Krossdeilda í
Borgarbyggð,  Dalvík, Blönduósi og Siglu-
firði að upphæð alls kr. 110.000. 

Fræðslumál
Fræðslusetrið Starfsmennt
KJÖLUR  er aðili að fræðslusetrinu fyrir
ríkisstarfsmenn ásamt 18 öðrum félögum
innan BSRB. Í stjórn sitja formaður Árni
Stefán Jónsson frá SFR, Arna Jakobína
Björnsdóttir KILI og varaformaður Guð-
mundur Guðmundsson og Ásgeir Ásgeirs-
son báðir frá fjármálaráðuneyti.  Þórarinn
Eyfjörð er framkvæmdarstjóri. Setrið stóð
fyrir ýmsum námskeiðum um land allt. Öll

þessi námskeið standa ríkisstarfsmönnum
til boða endurgjaldslaust en bæjarstarfs-
menn  hafa einnig möguleika á að sækja
þau gegn greiðslu námskeiðsgjalds.

Fræðslusjóður 
Í stjórn Fræðslusjóðsins eru Arna Jakobína
Björnsdóttir, Guðbjörg Antonsdóttir, Ing-
unn Jóhannesdóttir og til vara Gunnvör
Karlsdóttir. Styrkir hafa verið veittir t.d. til
tölvunámskeiða, fjarnáms við framhalds-
skóla, enskunáms, löggildingarnáms, hjúkr-
unarnámskeiða, ráðstefna, vísindaferða og
sýninga erlendis. Innkoma í sjóðinn fyrir
árið 2005 var kr. 5.710.323 .- en alls voru
veittir 154 styrkir fyrir samtals kr.
5.245.657 en 12 umsóknum sem ekki upp-
fylltu reglur sjóðsins var hafnað. 

Sjóðsstjórn heimilaði skrifstofu að af-
greiða allar umsóknir sem berast og for-
dæmi var fyrir að styrkt höfðu verið. Þetta
flýtir og auðveldar mjög alla afgreiðslu og
eru félagar ánægðir að þurfa ekki að bíða
svara en sjóðsstjórn kom saman á tveggja
mánaða fresti áður. Jafnframt hefur sjóðs-
stjórn aukið hámarksfjárhæð úr 70.000 í
90.000 á hverjum tveimur árum

Vísindasjóður KJALAR v/
tónlistarkennara 

Stjórn Vísindasjóðs er þannig skipuð að
fulltrúar KJALAR eru Arna Jakobína
Björnsdóttir og Guðný Erla Guðmunds-
dóttir en fulltrúar Akureyrarbæjar eru Þór-
arinn B. Jónsson og Ágúst Hilmarsson.  Vís-
indasjóðurinn er eingöngu fyrir tónlistar-
skólakennara og veitir styrki til þróunar-
starfs, rannsókna, námsgagnagerðar ásamt
launa til framhaldsnáms. Tveim styrkjum
að upphæð kr. 450.000 var úthlutað úr B-
hluta sjóðsins til námsgagnagerðar fyrir
tónlistakennslu. 

Að lokinni undirskrift við Norðurorku hf. 26. ágúst 2005.

Anna Ólafsdóttir fráf. varaformaður ásamt
Örnu Jakobínu Björnsdóttur.



Vísindasjóður KJALAR v/ 
háskólamanna 
Stjórnin úthlutar einu sinni á ári úr A -
hluta og var styrkur fyrir 100% starf allt
árið 50.000 kr. Alls sóttu 11 félagsmenn um
styrk og var þeim öllum úthlutað. 

Lífeyrissjóðsaðild
félagsmanna
Lífeyrissjóður starfsmanna 
Akureyrarbæjar (LSA)
Fulltrúar KJALAR í sjóðsstjórn eru Arna
Jakobína Björnsdóttir og Hanna Rósa
Sveinsdóttir. Framkvæmdarstjóri er Kári
Arnór Kárason. Vefslóð sjóðsins er
www.lsa.is 

Lífeyrissjóður starfsmanna
sveitarfélaga (LSS)
LSS skiptist í þrjár deildir, A-deild, 
almenna deild, sem er hluti af ákvæðum í
kjarasamningum opinberra starfsmanna, V-
deild sem sjóðsfélagar úr A-deild geta valið
að flytja sig í og er með aldurstengd rétt-
indi og S-deild, séreignadeild, sem tekur
við viðbótarlífeyrissparnaði. Þetta er stiga-
sjóður með 4% framlagi sjóðfélaga og
11,5% mótframlagi atvinnurekanda. BSRB
skipar tvo fulltrúa í sjóðstjórn og BHM
skipar einn fulltrúa samband sveitarfélaga
skipar þrjá fulltrúa. Framkvæmdastjóri er
Jón Kristjánsson. Vefslóð sjóðsins er
www.lss.is 

Lífeyrissjóður starfsmanna 
ríkisins (LSR)
LSR er með þrjár deildir, A-deild þar er
eins og A-deild LSS, stigasjóður, B-deild er

gamli LSR og er sambærileg við LSA, S-
deild, séreignadeild sem tekur við viðbót-
arlífeyrissparnaði. BSRB skipar tvo fulltrúa
í sjóðstjórn, KÍ einn fulltrúa og fjármálaráð-
herra skipar þrjá fulltrúa Framkvæmda-
stjóri er Haukur Hafsteinsson. Vefslóð
sjóðsins er www.lsr.is

Orlofsmál
Orlofsnefndina skipa Auður Kinberg, Ás-
laug Magnúsdóttir, Hannes Reynisson,
Hörður Hjálmarsson, Liv G. Stefánsdóttir
og Pétur Ásgeirsson. Innan BSRB er KJÖL-
UR með ráðstöfun yfir fjórum og hálfu húsi
en hálfi parturinn er á móti Starfsmannafé-
lagi Ólafsfjarðar. Þrjú og hálft í Munaðar-
nesi og eitt á Eiðum en orlofssjóður BSRB
sér að öllu leyti um rekstur orlofshúsanna. 

Nýting á sumarhúsum félagsins hefur

verið afar misjöfn eins við er að búast.
Leiguskipti hafa reynst okkur vel og er það
við Starfsmannafélaga Reykjavíkurborgar á
húsi í Aðaldal og húsi frá þeim við Úlfljóts-
vatn. Nánari upplýsingar og ítarefni er að
finna í sérstöku orlofsblaði sem kom út í
mars.

Íbúðir KJALAR í Reykjavík njóta mikilla
vinsælda og hefur stjórn heimilað orlofs-
nefnd að huga að kaupum á þriðju íbúð fé-
lagsins þar. Engin kaup hafa farið fram
ennþá hvað sem verður gert nú þegar við
missum íbúð sem félagið hefur leigt af
einkaaðila að Efstalandi 10. Félagið seldi
hlut sinn í húsi í Úlfstaðskógi á Héraði og
fengust kr. 4.150.000 fyrir hlutinn. 

Heildar tekjur sjóðsins með orlofssjóðs-
framlagi vinnuveitenda er kr. 14.447.390,
leigutekjur og annað kr. 8.018.554 hagnað-
ur var því kr. 7.088.121 og hrein eign í árs-
lok kr. 58.316.954

BSRB
Innan BSRB hefur verið unnið að margvís-
legum málum og er hægt að nálgast upplýs-
ingar um það á heimasíðu BSRB
www.bsrb.is  Formaður KJALAR á sæti í
stjórn BSRB ásamt öllum formönnum að-
ildarfélaganna og í réttindanefnd BSRB
ásamt fimm öðrum forystumönnum innan
BSRB. Með nefndinni starfar Erna Guð-
mundsdóttir lögfræðingur á skrifstofu
BSRB. 

Réttindanefndinni er falið að svara
formlegum erindum félaganna er varðar
kjaramál, túlkanir og fleira.

Alþjóðahópur BSRB er skipaður átta
mönnum úr stjórn BSRB sem fjallar um
fjóra málaflokka en þeir eru almannaþjón-
usta, sveitarstjórnarmál, ríkisrekstur og
heilbrigðis- og félagsmálefni.

Framboð og nýting á sumarhúsum 2005

Þessi mynd sýnir nýtingu á sumarhúsum yfir 18 vikna tímabil frá 20 maí til 24. september
sumarið 2005. 

Erna Guðmundsdóttir lögfræðingur BSRB á trúnaðarmannanámskeiði í okt. 2005.



• 8 •

Upplýsingar um PSI (Public Services)
www.word-psi.org/psi.nst/public eru á
heimasíðu BSRB í möppunni „Tenglar“.

BSRB leitaði til aðildarfélaganna um
fjárstyrk til reksturs Mannréttindaskrifstof-
unnar en stjórnvöld höfðu skorið niður fjár-
hagsstuðning til skrifstofunnar. KJÖLUR
lagði fram 40.000 kr. en BSRB lagði fram
600.000 kr. og önnur aðildarfélög lögðu
einnig fram fé svo heildarframlag samtak-
anna var um ein milljón króna. 

Þá stóð BSRB fyrir ráðstefnu „Vatn fyrir
alla“ sem tengist erindi BSRB fyrir stjórn-
arskrárnefnd um að litið verði á vatn sem
mannréttindi en ekki sem verslunarvöru.
Tveir hópar komu að undirbúningi ráð-
stefnunnar, annars vegar hópur á vegum
BSRB og hinsvegar hópur á vegum þeirra
aðila sem koma að ráðstefnunni.

Starfsmenn á skrifstofa BSRB sem allir

eru sérfræðingar hver á sínu sviði og leysa
hvers manns vandamál undir handleiðslu
Svanhildar Halldórsdóttur skrifstofustjóra.
KJÖLUR nýtur aðstoðar við ýmis mál og
færum við BSRB kærar þakkir fyrir þeirra
aðstoð. Við uppsögn á yfirvinnu hjá starfs-
mönnum Akureyrarbæjar sl. haust kom
formaður BSRB Ögmundur Jónasson og
lögfræðingarnir Erna og Gestur að skoðun
og fundarhöldum í tengslum við það mál,
sem var okkur ómetanleg.  

Fjölskyldu- og styrktarsjóður
opinberra starfsmanna / 
Styrktarsjóður BSRB
Aðalfundur sjóðsins var haldinn í nóvem-
ber sl. en rekstur hans gengur þokkalega. Á
hverjum aðalfundi hafa úthlutunarreglur
sjóðsins verið til endurskoðunar. Var það

eins þetta árið og ekki voru gerðar miklar
breytingar frá árinu áður. Sjóðurinn hefur
heimasíðu og er hún http://styrktarsjod-
ur.bsrb.is/ . Skrifstofa sjóðsins er í BSRB
húsinu að Grettisgötu 89. 

Ný stjórn var kosin og tók Guðbjörg
Antonsdóttir varaformaður KJALAR sæti í
stjórninni. Aðrir í stjórn eru Garðar Hilm-
arsson Starfsmannafélag Reykjavíkurborg-
ar sem er formaður, Torfi Friðfinnsson 
Félag opinberra starfsmanna á Suðurlandi,
Þórveig Þormóðsdóttir Félag starfsmanna
stjórnarráðsins, Kristín Guðmundsdóttir
Sjúkraliðafélag Íslands. Margrét Björns-
dóttir frá Neskaupsstað hætti. Þökkum við
henni fyrir störf í þágu félagsins. 

Annar hluti sjóðsins er Fjölskyldusjóður
sem greiðir út mismun á réttindum eftir
gömlu reglugerðinni sem opinberir starfs-
menn höfðu fyrir gildistöku laga um fæð-
ingarorlof. Forstöðumaður sjóðanna er
Ólafur Andrésson, sími 525 8380. 

Lokaorð
Í þessari skýrslu er stjórn KJALAR að lýsa
því helsta sem hún hefur fengist við þetta
árið. Eins og áður hefur komið fram er
þetta sannkallað kjarasamningaár. Prent-
aðir hafa verið kjarasamningar, sem búið er
að gera, og þeim hefur verið dreift til allra
félagsmanna. Fjölmargir félagsmenn, sem
of langt yrði upp að telja, hafa komið að
verki og eru þeim öllum færðar bestu þakk-
ir. Stjórnarmönnum, fulltrúum og trúnað-
armönnum þakka ég ánægjulegt samstarf
og fyrir hönd félagsmanna færi ég starfs-
mönnum félagsins þakkir fyrir þeirra störf. 

Akureyri  í mars 2006. 
Fyrir hönd stjórnar KJALAR 

Arna Jakobína Björnsdóttir, 

formaður

Aðalbjörg og Lára á Héraðsskjalasafninu á Akureyri að taka á móti gömlum STAK-gögnum 
til varðveislu.

Félagsfundur á Blönduósi.

Líney og Helga glugga í kjarsamningana.



Fræðslusjóður -
hækkun styrkja
Fræðslusjóður KJALAR hefur
breytt úthlutunarreglum frá 1. 
janúar 2006 og eru hámarks-
greiðslur sem hér segir:

a) Nám, námskeið kr. 90.000 
b) Námskeið eða nám stendur hálfan

mánuð eða ein önn og veldur
launaskerðingu.  kr. 110.000

c) Nám sem telst jafngilda skólavist í
eitt skólaár og stundað er í launa-
lausu leyfi eða því fylgir veruleg
launaskerðingu kr. 140.000

d) Ráðstefnur, námstefnur, kynnis-
ferðir erlendis kr. 50.000

e) Tölvunámskeið þó tölvunotkun sé
ekki hluti af starfi kr. 45.000 

Styrktarsjóður
BSRB 
Styrktarsjóður BSRB greiðir sjúkra-
dagpeninga til þeirra sem tæmt hafa
veikindarétt sinn hjá vinnuveitenda.
Að auki styrkir hann sjóðsfélaga til
forvarna og heilsubótar af ýmsu tagi.
Sjá viðfestar úthlutunarreglur. 

Stjórn KJALAR ákvað á fundi sínum 9.
mars 2006 að leggja eftirfarandi tillög-
ur fyrir aðalfund til samþykktar.

Tillögur
1. Tillaga um félagsgjöld:

Stjórn KJALAR leggur til að félagsgjöld
verði óbreytt frá því sem nú er þ.e.a.s.
1% af öllum launum.

2. Tillaga um gjald í Vinnudeilusjóð:

Stjórn KJALAR leggur til að gjald í
Vinnudeilusjóð verði 3% af félagsgjaldi
að frádregnum gjöldum til BSRB.

3. Tillaga um gjald í Áfallasjóð:

Stjórn KJALAR leggur til að gjald í
Áfallasjóð verði 0,5% af félagsgjaldi að
frádregnum gjöldum til BSRB.

4. Tillaga um framlag úr Orlofssjóði:

Stjórn KJALAR leggur til að Orlofssjóð-
ur greiði 10% af orlofssjóðsgjöldum, að
frádregnum gjöldum til BSRB til að
mæta kostnaði af rekstri sjóðsins

5. Tillaga um félagsgjald starfsmanna

sem starfa á grundvelli laga um

kjarasamninga opinberra starfs-

manna.

Stjórn KJALAR leggur til að þeim em-
bættismönnum sem starfa á grundvelli

laga um kjarasamninga opinberra starfs-
manna nr. 94/1986 og eru án kjarasamn-
ings fái aðild að félaginu. Félagsgjald
verði 2,11% sem skiptist í alla sjóði fé-
lagsins eftir ákvæðum þeirra þar um.

6. Tillögur stjórnar um kjör fulltrúa 

á 41. þing BSRB 25. 26. og 27. októ-

ber 2006.
Aðalfulltrúar: 

Arna Jakobína Björnsdóttir
Hannes Reynisson 
Jón Hansen
Peter Jones
Guðbjörg Antonsdóttir 
Hörður Hjálmarsson 
Sólrún Anna Rafnsdóttir
Guðrún Berta Guðsteinsdóttir 
Kristín Sigurðardóttir 
Bára Garðarsdóttir 

1. varamaður Áslaug Magnúsdóttir
2. varamaður Ingunn Jóhannesdóttir
3. varamaður  Halldóra Á. Heyden

Gestsdóttir 
4. varamaður Margrét Ásgeirsdóttir 
5. varamaður Brynhildur Baldursd.
6. varamaður Gunnvör Karlsdóttir
7. varamaður Vigdís Þorsetinsdóttir
8. varamaður Lára Ágústa Ólafsdóttir
9. varamaður Auður Kinberg

10. varamaður  Gunnlaugur Þorgeirsson

Tillögur fyrir næsta aðalfund

Hluti stjórnar F.v.: Sólrún, Peter, Jón, Sverrir starfsmaður, Halldóra og Bára.

Tjaldvagn til sölu
Til sölu Montana tjaldvagn
með fortjaldi árgerð 1998. 

Einning til sölu
Fellihýsi - Coleman 

árg. 1997.

Tilboð óskast. 

Félagið áskilur sér rétt 
til að hafna öllum tilboðum. 

Nafn:  
Ragnheiður Pálsdóttir
Starf og vinnustaður:  Geislafræðingur
á myndgreiningardeild Fjórðungs-
sjúkrahússins á  Akureyri (FSA). 

- Hvað er langt síðan þú byrjaðir í þessu
starfi?

- Tæplega tvö ár.
- Í hverju fellst starfið?  
- Starfið er afskaplega fjölbreytt og

skemmtilegt og snýst um að rýna inn í
mannslíkamann með mismunandi tækni og
aðferðum. Þau svið innan geislafræðinnar
sem ég starfa við eru; almenn röntgen-
myndataka, tölvusneiðmyndataka (TS/CT),
segulómun (MRI) ásamt ýmiskonar
skyggnirannsóknum. Á deildinni fara 

einnig fram ísótóparannsóknir, brjósta-
myndatökur, ómskoðanir og beinþéttni-
mælingar.  

Röntgenmyndataka er notuð m.a. til að
mynda bein líkamans, lungu o.fl. Áður en
röntgenmynd verður til þarf að huga að
mörgu s.s. styrk röntgengeislans m.t.t.
stærðar sjúklings, stilla sjúklingnum upp
eftir því hvaða líkamshlut á að mynda, velja
viðeigandi filmu (myndhylki), blývarnir
o.fl.  Það er ekki nóg að „ýta bara á einn
takka“ eins og ég er stundum spurð að.    

Tölvusneiðmynda- og segulómrann-
sóknir eru ólíkar almennri röntgenmynda-
töku að því leyti að þar sneiði ég myndefn-
ið, líffæri eða líkamshluta sjúklings, í marg-
ar þunnar sneiðar. Hægt er að sneiða
myndefnið í öllum plönum (t.d. hliðar-,

ská- og þversniðsplan), byggja myndirnar
upp í tölvu eftirá og skoða í þrívídd.    

- Hefur þú einhverjar ábendingar til fé-
lagsmanna?

- Ég er óttalegur nýgræðingur í réttinda-
og orlofsmálum og leita gjarnan til eldri og
reyndari félagsmanna og ligg því miður

ekki á góðum ábendingum því tengdu.
Hinsvegar las ég bók fyrir nokkru sem kom
fram með góða ábendingu.  Hún hljómaði á
þá leið að fólk velji sér viðhorf til vinnu-
dagsins, þ.e. vera létt og glaðleg og eiga
skemmtilegan dag. Bókin heitir Fiskur.

Í dagsins önn...

Nafn:  
Helena Halldórsdóttir
Starf og vinnustaður:  Launafulltrúi hjá
Húnaþingi vesta.
- Hvað er langt síðan þú byrjaðir í þessu
starfi? 

- Sjö ár.
- Í hverju fellst starfið?
- Starfið fellst í mest allri umsjá og út-

reikningi á launum fyrir sveitarfélagið.
Auk þess annast ég ýmis tilfallandi störf
sem koma inn á borð hjá okkur.  Í raun er
starfið mjög fjölbreytt og skemmtilegt.

Hver eru helstu áhugamál þín? Mestur
tími fer í að vera með fjölskyldunni og þá er
sá tími mikið notaður til þess að vera upp í

hesthúsi. Bæði fer maður á hestbak og svo
er bara mjög gott að vera úti og innan um
hestana. Einnig hef ég mikinn áhuga á
hreyfingu og líkamsrækt en flesta mánuði
ársins eru það samt hestarnir sem hafa
vinninginn.

- Hefur þú einhverjar ábendingar til fé-
lagsmanna?

- Kannski það helst að skoða fleira á
launaseðlinum en bara „útborgað“. Það
kemur margt fróðlegt fram á seðlinum, s.s.
um félagsgjöld, greiðslur í lífeyrissjóði, or-
lofsgreiðslur o.fl.

Helena Halldórsdóttir launafulltrí.

Ragnheiður Pálsdóttir geislafræðingur.

Lungnamynd              Hálshryggur

Segulómmyndir af heila í tveimur plönum. Skiptir stærðin máli? 

Rekstrarreikningur Félagsjóðs árið 2005

Rekstartekjur 2005

Félagsgjöld, iðgjöld og aðrar rekstrartekjur 23.414.572

Rekstargjöld:

Félagsgjöld og framlög  . . . . . . . . . . . . . . . . 5.871.113

Fundarhöld og félagsstarf  . . . . . . . . . . . . . . 2.105.736

Laun og launatengd gjöld  . . . . . . . . . . . . . . 11.552.489

Skrifstofu- og stjórnunarkostnaður  . . . . . . . 2.734665

Annar rekstarkostnaður  . . . . . . . . . . . . . . . . 1.127.556

Afskriftir  . . . . . . . . . . . . . . . . . . . . . . . . . . . . 440.405

Samtals 23.831.964

Rekstarhagnaður (-tap)  . . . . . . . . . . . . . . . . (417.392)

Fjármunatekjur og (fjármagnsgjöld)  . . . 559.677

(Tap), hagnaður  . . . . . . . . . . . . . . . . . . . . . 142.285  

Rekstrarreikningur Orlofssjóðs árið 2005

Rekstartekjur 2005

Orlofssjóðsiðgjöld og aðrar rekstrartekjur  . . 22.465.944

Rekstrargjöld:

Rekstrarkostnaður Orlofssjóðs  . . . . . . . . . . . 10.761.164

Félagsgjöld og framlög  . . . . . . . . . . . . . . . . 2.650.541

Annar rekstarkostnaður  . . . . . . . . . . . . . . . . 721.739

Afskriftir  . . . . . . . . . . . . . . . . . . . . . . . . . . . . 2.401.984

Samtals 16.535.428

Rekstarhagnaður (-tap)  . . . . . . . . . . . . . . . . 5.930.516

Fjármunatekjur og (fjármagnsgjöld)  . . . 1.157.605

(Tap), hagnaður  . . . . . . . . . . . . . . . . . . . . . 7.088.121 

Rekstrareikningar árið 2005

Vilt þú skrá þig 
á netfangalista KJALAR?

Félagsmenn, sendið tölvupost á kjolur@kjolur.is

og komist þannig á netfangaskrá félagsins
Fram komi nafn, kennitala og heimili.

Sigurður A. Friðþjófsson, upplýsingafulltrúi BSRB, á trúnaðarmanna-
námskeiði í október 2005.

Á trúnaðarmannanámskeiði í október 2005.



Aðalfundur KJALAR
verður haldinn þann 25. mars 2006 

í Félagheimilinu á Blönduósi og hefst fundurinn kl. 14.00

Dagskrá:
1. Fundur settur 

2. Skipaður fundarstjóri og fundarritari.
3. Skýrsla stjórnar frá síðastliðnu ári.

4. Lagðir fram til úrskurðar endurskoðaðir reikningar félagsins fyrir síðastliðið ár.
a. Félagssjóður - umræður - afgreiðsla.
b. Orlofssjóður - umræður - afgreiðsla.

c. Vinnudeilusjóður - umræður - afgreiðsla.
5. Kosning fulltrúa á þing BSRB 24. okt. til 27. október 2006. 
6. Ákveðið árgjald félagsmanna og skipting þess milli sjóða.

7. Tekin fyrir málefni Fræðslusjóðs skv. reglum sjóðsins.
8. Tekin fyrir málefni Vinnudeilusjóðs, skv. reglum sjóðsins.

9. Samþykkt fjárhagsáætlun næsta árs.
10. Önnur mál.

Ferðatilhögun
Farið frá Akureyri kl: 10:15 
Farið frá Siglufirði kl: 10:00 

Farið frá Borgarnesi kl: 10:00 

Félagar vinsamlega pantið far í síma 525 8383 fyrir 24. mars nk. 

Áætluð heimferð er af fundi loknum sem verður á milli 16:00 til 17:00

Veitingar og menningardagskrá fyrir fund frá kl. 12.00-14.00 

Akureyri 1. mars 2006 

Stjórn KJALAR

www.kjolur.is   •   www.bsrb.is


